
Bhala Qorti ta’ Gudikatura Kriminali

I1-Pulizija
(Spettur Hubert Cini)
\'

Karl Blundell
[I-Qorti:

Wara li rat l-imputatazzjonijiet migjuba fil-konfront ta’ Karl Blundell,

detentur tal-karta tal-identita’ numru 396876M fejn gie mixli talli

Fit-8 t'Ottubru 2017, 9 t'Ottubru 2017u fil-granet u 16 ta” Marzu 2017 u
matul ix-xhur ta’ qabel, gewwa garaxx minghajr numru fi Triq ix-
Xwieni, Albert Town, Il-Marsa, Malta ikkaguna tbaghtija minghajr
bzonn billi Zzamm ghandu kelb tar-razza Rotweiller numru tar-
registrazzjoni 94100003135536 gewwa garage mignhajr numru fi Triq
ix-Xwieni, Albert Town, il-Marsa, Malta fil-hmieg u bla provvista
t'akkomodazzjoni xierqa u ¢joe minghajr dawl naturali, fi dlam ¢appa u
b'nuqqas ta’ ventilazzjoni u dan bi ksur tal-Artikoli 8(1)(2)(3)(4) tal-
Kapitolu 439 tal-Ligijiet ta” Malta.



Rat illi matul is-seduta tat-30 t'Ottubru 2018 I-Uffi¢jal Prosekutur

ikkonferma l-imputazzjonijiet bil-gurament;!

Rat li matul l-ezami tal-imputat ai termini tal-Artikolu 392(1) tal-Kodici
Kriminali, l-imputat, tenna li huwa ma kienx hati tal-imputazzjonijiet

migjuba kontra tieghu.

Rat ukoll li matul l-istess seduta 1-Ufficjal Prosekutur ezebixxa l-kunsens
tal-Avukat Generali sabiex il-procedura f'dan il-kaz tipprosegwi

sommarjament;?

Rat li matul l-istess seduta din il-Qorti, ai termini tal-Artikolu 370(3)(b)
tal-Kodici Kriminali, stagsiet lill-imputat jekk kellux oggezzjoni li 1-kaz
jigi trattat u deciz minn din il-Qorti u wara 1i tat lill-imputat Zmien
bizzejjed biex iwiegeb ghal din il-mistogsija, wiegeb li ma' kellux
oggezzjoni li 1-kaz jigi trattat bi procedura sommarja. II-Qorti ghalhekk
hadet nota bil-miktub ta” din it-twegiba fil-process ai termini tal-
Artikolu 370(3)(c) tal-Kodic¢i Kriminali u ddecidiet 1i tikkonverti ruhha

f'Qorti ta’ Gudikatura Kriminali;

Rat li I-Qorti ghaddiet biex tisma’ I-prova f'dan il-kaz;

1 Folio 11 tal-atti processwali.
2 Folio 7 tal-atti processwali. Kunsens datat id-9 ta’ Gunju 2017.



Rat li matul is-seduta tas-7 ta” Marzu 2019 1-Uffi¢jal Prosekutur iddikjara

li ma kellux aktar provi x’jipproduci;

Rat id-dokumenti kollha prezentati, hadet konjizzjoni tax-xiehda
prodotti, semghet it-trattazzjoni tal-partijiet, u wara li fliet 1-atti kollha

tal-kawza;

Ikkunsidrat :-

Illi f'dan il-kaz l-imputat huwa mixli bi ksur tal-Ligijiet li jittrattaw il-
harsien tal-Annimali. Fil-fatt huwa mixli bi ksur tal-Artikolu 8 tal-

Kapitolu 439 tal-Ligijiet ta” Malta, li jghid : -

8. (1) II-Ministru jista’ jaghmel regolamenti biex jipprovdi ghall-mod li
bih dawk l-ispeci u kategoriji ta” annimali kif jigi preskritt ghandhom jigu
mharsa, mitmugha, misqijin, mdewwa u mghallma u l-kwalifiki tal-
persuni li jkunu responsabbli ghal dan.

(2) L-ebda annimal ma ghandu jigi mgieghel isofri ugiegh, tbatija jew

dwejjaq minghajr bzonn, u lI-ebda annimal ma jista’ jigi abbandunat.

(3) Kull min izomm l-annimali jew jagbel li jzomm animmali ghandu jkun
responsabbli ghat-trattament xieraq taghhom.

(4) Kull persuna ghandha tiehu dawk il-passi ragonevoli f'’kull ¢irkostanza
sabiex tizgura li l-htigiet ta’” annimal li hija responsabbli ghalih, jew li
tagbel 1i tiehu hsieb, jintlahqu hekk kif mehtieg bi prattici tajba sabiex tigi
zgurata s-sahha u l-benesseri tal-annimal. Ghall-ghanijiet ta’ dan is-
subartikolu, htigiet ta’” annimal tinkludi l-provvista ta’ ambjent xieragq,
provvista ta’ dieta sana, lok sabiex l-annimal jesprimi l-imgiba normali
tieghu, provvista ta” akkomodazzjoni xierqa, segregazzjoni minn annimali
ohra fejn mehtieg, u protezzjoni minn ugigh, tbatija, korrimenti u mard.



I1li mill-provi prodotti, gie soddisfacentement ippruvat li I-imputat kien
gieghed izomm il-kelb de quo fil-garage imsemmi fl-imputazzjonijiet.
I1-Qorti semghet ix-xiehda tal-Animal Welfare Officers 1i kienu marru fuq
il-post u ghamlu l-ispezzjonijiet. Dawn ir-rapporti u xiehda tal-Animal
Welfare Officers huma msahha wkoll b’diversi ritratti mehuda
minnhom matul l-ispezzjonijiet varji li huma ghamlu fuq il-postijiet

rilevanti ghal dan il-kaz.

Minn naha tieghu l-imputat itenni li huwa verament kien jiehu hsieb
dan il-garaxx u li huwa kien izomm il-kelb mieghu f'dan il-garage u li
fih jeghid 1i kien jghix ghal perjodu ta’ Zzmien meta kien ghaddej minn
taqlib f'hajtu minhabba ragunijiet personali. Il1-Qorti setghet tara wkoll
li Tlum il-gurnata l-kelb qieghed jghix mal-imputat f’appartament
t’ambjent kompletament differenti minn dak li kien jghix fih meta kien

til-garage.

Ikkunsidrat : -

Illi kwantu ghall-ewwel imputazzjoni, il-Prosekuzzjoni riedet tipprova li
fic-cirkostanzi ta” dan il-kaz, b’atti ta” kommissjoni jew omissjoni, 1-
imputat zamm kelb li kien ged ibaghti ugiegh, tbaghtija jew dwejjaq
minghajr bzonn jew abbandun t’annimali. Issa f'dan it-tip ta’ reati, il-
Qorti ghandha diffikulta” oggettiva dwar kif tista’ tasal ghall-

konkluzjonijiet taghha dwar jekk giex integrat dan ir-reat o meno. Ma



hemmx dubju 1i I-klieb huma esseri hajjin u li ghandhom emozzjonijiet u
li ghandhom certi htigijiet. Hija dejjem difficli li tifhem kif annimali
differenti jistghu ihossuhom f’¢irkostanzi varji.  Biex bniedem jifthem
kif ihossu kelb f’cirkostanzi partikolari, irid l-ewwel jifhem xi hsibijiet u
emozzjonijiet dan l-annimal ihoss bil-kriterji u l-valuri intellettivi u
emozzjonali tieghu bhala kelb. Altrimenti dak li l-bniedem ikun
gieghed jaghmel huwa li juza l-kejl u l-kriterju tieghu dwar xi jkun
ugiegh, dwejjaq jew tbaghtija f'kuntest fejn annimal li ma ghandux id-
don tal-kelma ma jkunx jista’ jesprimi. Hemm ¢irkostanzi fejn annimali
juru emozzjonijiet cari bhal ugiegh jew dwejjaq — b’'mod partikolari 1-

klieb.

Mill-banda 1-ohra hemm certi fatturi oggettivi li grazzi ghalihom il-
bniedem jista” ragonevolment jikkonkludi li jekk javveraw ruhhom, I-
annimal in kwistjoni ikun qgieghed ikun suggett ghal tbaghtija jew
dwejjaq jew ugiegh. Hekk hu l-kaz, per ezempju meta annimal li fl-istat
naturali tieghu huwa annimal li jimrah u jigri fil-kampanja. Meta dan
jigi mcahhad minn din il-predisposizzjoni naturali tieghu, l-istess
annimal ikun gieghed ikun kostrett li jagixxi kontra n-natura tieghu.
Hekk allura jigri lil kull annimal magqful f'gagga, b’mod partikolari jekk
dan ikun mizmum b’'mod imrassas, nonche mahmug. Biex tithem dan,
il-Qorti m’ghandhiex ghalfejn tittrasponi l-valuri intellettivi u emottivi
ta’” dawn l-annimali u tipprova tithimhom bil-valuri taghha ta” annimal-

bniedem; u ghalhekk ma jkollhiex ghaliex tkejjel u tqejjes b’xibirha jekk



dawn l-annimali hassewx ugiegh, dwejjaq jew tbghatija bi kriterji taghha
ta’ esseri xjenti u uman u dan ghaliex kull ma trid taghmel huwa li tara

sewwasew X'jigri fi stat ta” natura.

Mill-banda 1-ohra, kelb li huwa annimal komunikattiv mal-bniedem,
ukoll huwa annimal li jrid l-ispazju fejn jimrah. Kelb ukoll, minghajr
kliem, jurik kemm japprezza I-fatt li jkun jista’ jmur jigri u jagbez -
hemm u lil hawn. Zgur li mhux fin-natura ta’ kelb li jinzamm maghluq
t'garage mudlam, mahmug jew mimli oggetti li jxekluh milli jiccaqlaq
facilment minghajr ma jwegga u fi spazju ristrett. L-anqgas ma huwa fin-
natura tieghu li kelb jinzamm marbut ma ¢inga qasira hafna b’'mod i 1-
angas ikun jista” jdur jew jiccaqlaq sew — ghalkemm f’dan il-kaz irrizulta
li I-kelb in kwistjoni kien gieghed hieles li jdur u jaghqad fl-ispazju li
kellu disponibbli ghalih. Anke dawn huma cirkostanzi oggettivi li meta
mgqablin u mkejlin ma” kif kelb fl-istat naturali tieghu ghandu jkun
jistghu ragonevoment iwaslu lil Qorti li tikkonkludi li f’certi ¢irkostanzi
jista” jigi pruvat jekk ikunx hemm element ta’ ugiegh jew dwejjaq jew

tbaghtija kagunata lil kelb.

Naturalment kollox huwa relattiv. F’dan il-kaz, I-imputat mhux mixli li
sawwat lill-annimal jew li haqgar annimal b’'mod attiv b’atti ta” krudelta’.
Izda I-fatt li I-kelb kien mizmum f’ambjent li deher mudlam u jekk mhux
mahmuga, zgur li kien jidher ingumbrat, iwassal lil din il-Qorti

tikkonkludi li, almenu formalment, il-Prosekuzzjoni ippruvat dak



mistenni minnha minn din il-Ligi partikolarment fl-artikolu 8 tal-

Kapitolu 439 tal-Ligijiet ta’ Malta.

Dan l-Artikolu, li aktar minn haga ohra huwa wkoll dikjarazzjoni ta’
principji tradott f'Ligi sostantiva, kemxejn drakonjana u punittiva, intiza
turi 1-kriterji 1i ghandhom jigu rispettati fir-rigward tal-annimali u I-
konsegwenzi fil-kaz li dawn il-kriterji ma jigux osservati. Il-fatt li
annimali jinghataw ikel, xorb u certu grad ta’ kura mhux bizzejjed biex
annimali jigu ritenuti li qed jigu legalment imharsa kif jixraq skont din
il-Ligi frott ta’ ideat progressivi immens li huma intizi 1i jaghtu

trattament xieraq lil annimali.

II-Prosekuzzjoni ippruvat il-kaz taghha lil hinn minn kull dubju dettat
mir-raguni wkoll fir-rigward tat-tieni u t-tielet imputazzjonijiet.
Irrizulta soddisfacentement ippruvat li I-kelb kien gieghed jigi mizmum,
almenu ghal perjodu ta” madwar hdax il-xahar f'ambjenti li kien malsan.
Annimal ma ghandux jinzamm f’kundizzjonijiet hziena ghall-ghixien
tieghu. U dan kemm ghall-benefi¢¢ju tas-sahha tal-annimal innifsu kif
ukoll ghall-beneficc¢ju tas-sahha tal-bnedmin li jkunu f'kuntatt ma” dawn
l-annimali — aktar u aktar jekk dawk l-annimali jkunu f'kuntatt dirett

mal-bniedem ta” kuljum.

II-fatt li I-kelb kien mizmum f’dak il-garaxx li jidher li kien ingumbrat

b’karozzi u affarijiet relatati ma karozzi, mhux ambjent san bizzejjed



ghal annimal bhal kelb. Dan huwa evidenti kemm mix-xiehda tal-
Prosekuzzjoni kif ukoll mir-ritratti ezibiti mix-xhieda tal-Prosekuzzjoni.
U l-imputat stess juri l-kuntrast meta jipprezenta ritratti 1i juru d-
differenza bejn l-ambjent malsan fil-garage fejn kien mizmum il-kelb

meritu ta” dan il-kaz, ghall-ambjent sabih li jghix fih il-kelb illum.

Biz-zamma ta’ dak il-kelb f'dak il-garaxx f'dak il-perjodu ta’ zmien
irrizulta soddisfacentement ippruvat li l-kundizzjoni li l-kelb kien qged
jinzamm fih ma kienx joffru trattament xieraq li jassigura li 1-htigiet ta’
l-annimal de quo kien suffi¢jenti biex jassikura s-sahha u l-benesseri tal-
istess annimal. Dawn il-htigijiet, minbarra l-provvista ta’ ikel u xorb (li
jidher li kien hemm) kienu wkoll jirrikjedu li l-annimal ikollu l-provvista
ta” ambjent xieraq, lok sabiex l-annimal jesprimi l-imgiba normali tieghu,
provvista ta” akkomodazzjoni xierqa, segregazzjoni minn annimali ohra

fejn mehtieg, u protezzjoni minn ugigh, tbatija, korrimenti u mard.

Filwaqt li ma ngiebet ebda prova ta” wgiegh, korriment jew mard, gie
soddisfacentement ippruvat li l-annimal in kwistjoni kien ged jinzamm
fi stat ta’ dlam u imbarazz, qalb diversi karozzi, bicciet ta’ karozzi u
metall u b’riskju ghas-sahha u l-benesseri kemm tal-annimal kif ukoll

tal-imputat innifsu.

Minkejja li l-imputat inghata diversi twissijiet konsegwenti spezzjonijiet

varji, kif ukoll inghata Zzmien konsiderevoli biex huwa jirranga s-



sitwazzjoni, huwa naqas milli jaghmel dan ripetutament. Ghalkemm: il-
Qorti tista’ tithem li l-imputat ma setghax jiftah it-tieqa 1-hin kollu
minhabba r-riskju ta’ serq minn terzi, ma jirrizultax li l-kelb kellu xi
sistema ta” dawl artifi¢jali ghajr hlief id-dawl naturali li kien jidhol mix-
xquq jew tbieqi tal-bieb principali tal-garaxx jew tat-twieqi. Dan ma

kienx dawl bizzejjed.

II-Qorti mill-banda tifhem li l-imputat kien qal li ghamel Zmien jghix hu
stess f'dan il-garage. Naturalment jekk dak il-garage ma kienx f'qaghda
tajba biex jghix fih kelb, aktar u aktar ma kienx tajjeb biex jghix fih
bniedem. Huwa allarmanti li persuna tispicca tghix f'dawk il-
kundizzjonijiet minhabba sitwazzjonijiet personali difficli. Biss
ghalkemm bniedem, b’xi mod u b’diffikulta kbira setgha kellu xi forma
ta’ ghazla, il-povru kelb, tali ghazla ma setgha qatt ikollu dment li kien

jibga” mizmum minn sidu mieghu f’'dik il-kundizzjoni.

DECIDE

Li wara li rat 1-Artikolu 8(2)(3)(4) u 45 tal-Kapitolu 439 tal-Ligijet ta’
Malta, il-Qorti geghda ssib lil Karl BLUNDELL hati tal-imputazzjonijiet
migjuba kontra tieghu. Kwantu tal-piena li ghandha tigi inflitta, il-Qorti
qieset ic-cirkostanzi partikolari f'dan il-kaz u peress li tqgis i mhux

spedjenti li twahhal piena, wara li rat I-Artikolu 22 tal-Kapitolu 446 tal-



Ligijiet ta” Malta il-Qorti qeghda taghmel ordni li biha tillibera lill-hati

bil-kundizzjoni li ma jaghmilx reat iehor fi Zmien sitt xhur millum.

[I-Qorti tiddikjara li ai termini tal-Artikolu 22(3) tal-Kapitolu 446 tal-
Ligijiet ta” Malta hija spjegat l-import ta” din l-ordni u l-konsegwenzi li
jitnisslu minnha lill-hati bi kliem ¢ar u i jinftiehem fis-sens li jekk il-hati
jikkommetti reat iehor fil-perjodu ta’ liberazzjoni kondizzjonata huwa

jkun jista’ jinghata sentenza ghar-reat originali.

Moghtija illum 15 ta” April, 2019 fil-Qrati tal-Gustizzja, Valletta.

Aaron M. Bugeja
Magistrat



